ԱՄՓՈՓԱԹԵՐԹ

«ԿՐԹԱՀԱՄԱԼԻՐՆԵՐԻ ԿԱՌՈՒՑՄԱՆ ՆՊԱՏԱԿՈՎ ԿՆՔՎԱԾ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ  ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	03.03.2025թ․

	
	N 01/26/4636-2025

	     Նկատի ունենալով, որ նախագծի ընդունումը ենթադրում է լրացուցիչ միջոցների հատկացման անհրաժեշտություն, ուստի առաջարկում ենք անհրաժեշտ լրացուցիչ գումարները դիտարկել ՀՀ Կառավարության 2021-2026թթ․ ծրագրի առաջնահերթություն համարվող դպրոցաշինության ծրագրերի իրականացման համար ՀՀ 2025թ․ պետական բյուջեով «1236 Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32005 Կրթահամալիրների կառուցում» միջոցառման գծով նախատեսվող միջոցների շրջանակներում։
	Ընդունվել է ի գիտություն


	2․ Հայաստանի տարածքային զարգացման հիմնադրամ
	28.02.2025թ․

	
	N Ե/01/588-25

	      Ի կատարումն ՀՀ փոխվարչապետի 2025 թվականի փետրվարի 27-ի թիվ 03.1/03.62/6476-2025 հանձնարարականի՝ «Կրթահամալիրների կառուցման նպատակով կնքված գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան։
	Ընդունվել է ի գիտություն

	3․ ՀՀ արդարադատության նախարարություն
	04.03.2025թ․

	
	N /27.1/9282-2025

	1. Նախագծի 1–ին կետի համաձայն կրթահամալիրների կառուցման նպատակով ձեռքբերվող աշխատանքների ծավալների ավելացումը կատարվելու է պայմանագրերում մինչև պայմանագրի գնի 15.0 տոկոսի չափով։
Նախագծին կից ներկայացված Հիմնավորման համաձայն բազային ծավալաթերթերը փոխելով առաջանալու է առավելագույնը 11.73% ծավալների ավելացման անհրաժեշտություն, սակայն Նախագծով նախատեսվում է ծավալների ավելացման համար թույլատրվող սահմանաչափ սահմանել 15%-ը (11.73% (ՆՆՓ-երի արդեն կատարված լրամշակման արդյունք) + 3.27% (այլ, առաջիկայում կանխատեսվող ավելացումներ), այս առումով նախատեսված դրույթն ունի լրացուցիչ հիմնավորման կարիք, մասնավորապես անհասկանալի է «այլ, առաջիկայում կանխատեսվող ավելացումներ» –ի սահմանման նպատակահարությունը։
	Չի ընդունվել
Հիմնավորման մեջ բացատրված է «այլ, առաջիկայում կանխատեսվող ավելացումներ» սահմանումը, նշված է որ ներկայումս հնարավոր է եղել իրականացնել միայն 0-ից վերևի ծավալների համեմատությունը և առաջիկայում փոփոխություններ են կատարվելու նաև 0–ից ներքևի ծավալներում, ինչպես նաև նշվել է այն մասին, շինարարության ընթացքից ելնելով, որպես կանոն, նույնպես առաջանում է ծավալների ավելացման անհրաժեշտություն։ Այդ ամենը հաշվի առնելով 11.73%–ին ավելացվել է 3.27%–ը, ինչը որևէ իրավական նորմով արգելված չէ։

	2․ Հարկ է նկատել, որ Նախագծին կից ներկայացված Հավելվածի վերաբերյալ Նախագծում որևէ դրույթ նախատեսված չէ, ուստի նկատի ունենալով «Նորմատիվ իրավական ակտերի մասի» օրենքի 13–րդ հոդվածի 9–րդ մասի դրույթը անհրաժեշտ է Նախագծում նախատեսել առանձին դրույթ, որի համաձայն կսահմանվի՝ կրթահամալիրների կառուցման նպատակով կնքված գնման պայմանագրերի ցանկը՝ համաձայն հավելվածի։

